
Број: 02 - __________                                                                                                П Р Е Д Л О Г
_______ 2019 година                                                                                                  
С к о п ј е                                                                                                             
                                          
ЗАПИСНИК
од Четириесет и шестата седница на Управниот одбор на
Фондот за здравствено осигурување на Република Северна Македонија,
[bookmark: _GoBack]одржана на 25 септември 2019 година со почеток во 10.00 часот 
во просториите на Фондот 

Присутни членови на Управниот одбор:
· Д-р Ридван Асани, претставник од Министерството за здравство - претседател; 
· Дејан Николовски, претставник од Министерството за финансии - заменик на претседателот; 
· Д-р Димитар Димитриевски, претставник на пензионерите во Република Северна Македонија – член;
· Д-р Љубиша Каранфиловски, претставник од Сојузот на синдикатите на 
 Македонија – член.

Отсутни членови на Управниот одбор:
· Проф. Д-р Ненад Гавриловиќ, претставник на осигурениците  - член; 
· Проф. Д-р Назми Ејупи, претставник на стопанствениците во Република Северна Македонија  - член;
· Д-р Илбер Бесими, претставник од Лекарската, Фармацевтската и Стоматолошката комора на Македонија – член.

Присутни од ФЗОРСМ:
· Орхан Рамадани, директор на ФЗОРСМ;
· Данаил Дончев, директор на ФЗОРСМ;
· Јасминка Смилевска, директор на правниот сектор;
· Кристина Христова, директор на секторот за фармација (делумно присутна);
· Миле Сугарев, директор на секторот за финансиски прашања (делумно присутен);
· Вера Митровска, раководител на одделението за внатрешна контрола (делумно присутна);
· Адем Авзиу, директор на секторот за управување со човечките ресурси (делумно присутен);
· Христо Трповски, раководител на одделението за регрес и судски постапки, во својство на записничар.

Претседателот Ридван Асани ја отвори и водеше седницата. На почетокот утврди дека се присутни четири членови на Управниот одбор, со што се исполнети условите за полноважно работење и одлучување, по што го прочита претходно доставениот 

П Р Е Д Л О Г - Д Н Е В Е Н  Р Е Д

· Усвојување на записникот од Четириесет и четвртата седница на Управниот одбор одржана на 26 август 2019 година
· Усвојување на записникот од Четириесет и петтата седница на Управниот одбор одржана на 30 август 2019 година

1. Предлог за донесување на Правилник за изменување на Правилникот за содржината и начинот на остварувањето на правата и обврските од задолжителното здравствено осигурување;
2. Предлог за донесување на Правилник за критериумите за склучување на договори и начинот на плаќање на здравствените услуги од приватни здравствени установи аптеки;
3. Предлог за донесување на Одлука за изменување на Одлуката за утврдување на вкупниот договорен надоместок на јавните здравствени установи за 2019 година; 
4. Разно.
 
Потоа праша дали има други предлози за вклучување во дневниот ред на седницата. 

Директорот Дончев побара во дневниот ред да бидат вклучени и следните точки: 1. Разгледување на предлог за утврдување на надоместоци за здравствените установи кои обезбедуваат услуги на осигурените лица кои се на хронична хемодијализа,  2. Донесување на одлука за утврдување на анекси за продолжување на договорите со здравствените установи кои обезбедуваат услуги на осигурените лица кои се на хронична хемодијализа и на договорите со здравствените установи кои обезбедуваат услуги од областа на кардиоваскуларната хирургија, во четвртиот квартал на годината, 3. Разгледување на Информацијата на комисијата за ортопедски помагала, 4. Одлучување за барања за склучување на договор, односно анекс на договор за ортопедски и други помагала.

Управниот одбор едногласно ги прифати предлозите, по што за работата на седницата го усвои следниот  

Д Н Е В Е Н  Р Е Д

· Усвојување на записникот од Четириесет и четвртата седница на Управниот одбор одржана на 26 август 2019 година
· Усвојување на записникот од Четириесет и петтата седница на Управниот одбор одржана на 30 август 2019 година

1. Предлог за донесување на Правилник за изменување на Правилникот за содржината и начинот на остварувањето на правата и обврските од задолжителното здравствено осигурување;
2. Предлог за донесување на Правилник за критериумите за склучување на договори и начинот на плаќање на здравствените услуги од приватни здравствени установи аптеки;
3. Предлог за донесување на Одлука за изменување на Одлуката за утврдување на вкупниот договорен надоместок на јавните здравствени установи за 2019 година; 
4. Предлог за донесување на одлуки за утврдување на надоместоците на здравствените установи кои обезбедуваат услуги на осигурените лица кои се на хронична хемодијализа во четвртиот квартал на 2019 година; 
5. Предлог за донесување на Одлука за утврдување на формата и содржината на анекси на договорите што Фондот за здравствено осигурување на Република Северна Македонија ги склучува со здравствените установи заради купување на здравствени услуги во интерес на осигурените лица;
6. Информацијата од комисијата за ортопедски помагала;
7. Одлучување за барања за склучување на договор, односно анекс на договор за ортопедски и други помагала;
8. Разно.

Потоа беа поделени работните материјали за дополнителните точките и се пристапи кон работа по дневниот ред. 

· Усвојување на записникот од Четириесет и четвртата седница на Управниот одбор одржана на 26 август 2019 година 
Управниот одбор без забелешки, едногласно го усвои записникот од Четириесет и четвртата седница на Управниот одбор одржана на 26 август 2019 година.

· Усвојување на записникот од Четириесет и петтата седница на Управниот одбор одржана на 30 август 2019 година
Управниот одбор без забелешки, едногласно го усвои записникот од Четириесет и петтата седница на Управниот одбор одржана на 30 август 2019 година.

ТОЧКА 1 -  Предлог за донесување на Правилник за изменување на Правилникот за содржината и начинот на остварувањето на правата и обврските од задолжителното здравствено осигурување

Објаснување на предлогот даде директорот Дончев, наведувајќи дека по иницијативата од Министерството за здравство и најавеното укинување на квотите на аптеките од 1 октомври 2019 година и како надоврзување на пилот проектот за укинувањето на квотите за 43 аптеки во туристичките центри во Гевгелија, Струга, Охрид и Ресен, кој беше спроведен во август и септември, Фондот во континуитет активно работи на имплементирање на проектот за укинување на квотите на аптеките. Активностите беа насочени кон согледување и извршување на потребните мерки за целосно обезбедување на лекови на рецепт за осигурените лица, согласно нивните здравствени потреби, во текот на целиот месец. Интензивно се работеше на повеќе паралелни активности во соработка со претставници на сите инволвирани и надлежни институции (Министерството за здравство, Управата за електронско здравство при МЗ, Дирекцијата за заштита на личните податоци, МВР, коморите на здравствените работници и други). Акцентот беше на решавање на проблемите и прашањата за минимизирање на ризиците од можни злоупотреби, преку зајакнати контроли со фокус на лекарите кои пропишуваат лекови на рецепт на товар на Фондот, но и на лекарите субспецијалисти кои даваат препораки за лекови на рецепт на товар на Фондот. Имено, се планира интеграција и валидација на податоците за осигурените лица, здравствените работници, здравствените установи, лековите, здравствените услуги како и нивните цени и надоместоци од Фондот, преку дигитализација на процесите и зајакнати контроли за истите преку информатичкиот систем на Фондот. За таа намена, во тек е и постапка за законски измени со кои ќе се овозможи електронско читање на личните документи што ќе се користат при подигање на лекови од аптеките. Истовремено, се работи и на обезбедување на дополнителни финансиски средства во буџетот на Фондот што ќе бидат потребни за спроведување на овој проект, вклучително и за зајакнување на информатичката инфраструктура на Фондот. 

По објаснувањето на директорот Дончев, започна дискусија на членовите на Управниот одбор во која се поставуваа прашања за остварувањето на правото на лекови во праксата согласно предложениот правилник. Притоа се побара и споредба на актуелната состојба и она што е предвидено со предлогот, особено од аспект на пропишувањето и евидентирањето на издадените лекови од страна на лекарите. Појаснувања и споредба на актуелниот и предложениот нов правилник дадоа Јасминка Смилевска и Кристина Христова, при што одговорија на повеќе прашања на членовите на Управниот одбор.

Откако се исцрпи дискусијата, Управниот одбор едногласно го донесе предложениот

Правилник
за изменување на Правилникот за содржината и начинот на остварувањето на правата и обврските од задолжителното здравствено осигурување


ТОЧКА 2 - Предлог за донесување на Правилник за критериумите за склучување на договори и начинот на плаќање на здравствените услуги од приватни здравствени установи аптеки

За втората точка објаснување даде Јасминка Смилевска. Бидејќи во рамките на првата точка од дневниот ред се дискутираше во целина за измените на подзаконските акти заради укинување на квотите на аптеките, при што беше опфатен и предлогот од точката 2, се задржа на објаснување одделни одредби на правилникот за кои од членовите на Управниот одбор беа побарани подетални објаснувања. 

По објаснувањата на Јасминка Смилевска, Кристина Христова наведе дека одлуките кои треба да бидат донесени врз основа на овој правилник, ќе бидат подготвени и предложени за усвојување на следната седница по влегувањето во сила на правилникот.

Со тоа заврши дискусијата по втората точка на дневниот ред, по што Управниот одбор едногласно го донесе предложениот

Правилник
за критериумите за склучување на договори и начинот на плаќање на здравствените услуги од приватни здравствени установи аптеки


ТОЧКА 3 - Предлог за донесување на Одлука за изменување на Одлуката за утврдување на вкупниот договорен надоместок на јавните здравствени установи за 2019 година

Објаснување на предлогот даде директорот Дончев. Наведе дека е подготвена измена на договорените надоместоци во сите сто и десет јавни здравствени установи, поради зголемување на коефициентите на сложеност на редовно вработените лица од профилот администрација. Понатаму, по известување од Министерството за здравство за дополнување и измена во списокот за ангажирани здравствени работници за извршување на поливалентна патронажа за медицински сестри и платена пракса за доктори по општа медицина, извршено е зголемување кај здравствените домови од Крива Паланка, Струга и Демир Хисар. Освен зголемување, измените кои се предлагаат, вклучуваат и намалување на договорениот надоместок на Универзитетската клиника за дигестивна хирургија – Скопје поради тоа што еден приватен специјализант во меѓувреме се има стекнато со редовен работен однос.

По објаснувањето и кусата дискусија што следеше, Управниот одбор едногласно донесе

Одлука
за изменување на Одлуката за утврдување на вкупниот договорен надоместок на јавните здравствени установи за 2019 година

со која се извршија предложените измени на договорните надоместоци на јавните здравствени установи.

ТОЧКА 4 - Предлог за донесување на одлуки за утврдување на надоместоците на здравствените установи кои обезбедуваат услуги на осигурените лица кои се на хронична хемодијализа во четвртиот квартал на 2019 година

 Во рамките на четвртата точка на дневниот ред, Управниот одбор врз основа на предлогот содржан во работните материјали за седницата, без дискусија, едногласно донесе

Одлука
за утврдување на висината на вкупниот надоместок на Приватната здравствена установа „Диамед Македонија“ за обезбедување услуги на осигурените лица кои се на хронична хемодијализа во четвртиот квартал на 2019 година

Одлука
за утврдување на висината на вкупниот надоместок на Приватната здравствена установа Специјална болница за нефрологија и дијализа „Диамед“ - Скопје за обезбедување услуги на осигурените лица кои се на хронична хемодијализа во четвртиот квартал на 2019 година
и
Одлука
за утврдување на висината на вкупниот надоместок на Приватната здравствена установа „Систина Нефроплус“ - Кавадарци за обезбедување услуги на осигурените лица кои се на хронична хемодијализа во четвртиот квартал на 2019 година

со кои се утврдија договорните надоместоци за четвртиот квартал на 2019 година за здравствените установи кои обезбедуваат услуги на осигурените лица кои се на хронична хемодијализа. 

ТОЧКА 5 - Предлог за донесување на Одлука за утврдување на формата и содржината на анекси на договорите што Фондот за здравствено осигурување на Република Северна Македонија ги склучува со здравствените установи заради купување на здравствени услуги во интерес на осигурените лица

Во рамките на оваа точка од дневниот ред, Управниот одбор едногласно ја донесе  предложената
Одлука
за утврдување на формата и содржината на анекси на договорите што Фондот за здравствено осигурување на Република Северна Македонија ги склучува со здравствените установи заради купување на здравствени услуги во интерес на осигурените лица

со која заради продолжување на важењето на договорите и во четвртиот квартал на годината, се утврдија анекси на договорите со здравствените установи кои обезбедуваат услуги на осигурените лица кои се на хронична хемодијализа и со здравствените установи кои обезбедуваат услуги од областа на кардиоваскуларната хирургија.

ТОЧКА 6 - Информација од комисијата за ортопедски помагала

Информацијата ја изложи Вера Митровска, претседател на комисијата за ортопедски помагала на Фондот, известувајќи го Управниот одбор за активностите кои се преземаат во делот на измените на Правилникот за ортопедски помагала. Наведе дека, постоечките помагала-надколени протези за нозе со сите составни делови, не овозможуваат задоволително ниво на функционирање на осигурените лица кај кои има еднострана или двострана ампутација на нозете. Поради тоа, оваа категорија на осигуреници има потреба од нови пософистицирани протези, кои ќе им овозможат подобар квалитет на живот и повисок степен на самостојност на лицата со телесна попреченост, со тоа и значително повисок степен на интегрираност во општеството и секојдневниот живот. 

По објаснувањето, дискутираа членовите на Управниот одбор, претежно за начинот на одобрување на помагалата и контролата на нивното издавање. Се поставуваа и дополнителни прашања за одредени аспекти на постапката за одобрување и издавање на помагалата, на кои одговори и дополнителни објаснувања дадоа Вера Митровска и директорот Рамадани.

Во врска со информацијата, Управниот одбор не донесе одлука или заклучок.

ТОЧКА 7 - Одлучување за барања за склучување на договор, односно анекс на договор за ортопедски и други помагала

Во рамките на оваа точка од дневниот ред, Управниот одбор согласно членот 11, став 3 и 4 на Правилникот за индикациите за остварување на право на ортопедски и други помагала, одлучуваше во врска со поднесените пријави за склучување на договор, односно анекс на договор за ортопедски и други помагала.

Беа разгледани пријавите односно барањата на ДПВНТ Медикус Хелп ДООЕЛ Скопје (ФЗО број 10-13124/1 од 22.7.2019 година), ПЗУ Аптека Св. Врачи Кузман и Дамјан од Охрид  (ФЗО број 10-13356/1 од 26.7.2019 година), ПЗУ Аптека М&M Фарм од  Тетово (ФЗО број 10-12504/1 од 11.7.2019 година), ПЗУ Аптека Голд Мун од  Скопје (ФЗО број 10-8678/1 од 17.6.2019 година), ПЗУ Аптека Голд Мун од  Скопје (ФЗО број 10-2824/1 од 15.2.2019 година), ПЗУ Аптека „Сара Фарм“ од  Скопје (ФЗО број 10-5306/1 од 2.4.2019 година), ПЗУ Аптека „Сема–Фарм“ од Гостивар (ФЗО број 10-5969/1 од 17.4.2019 година), ПЗУ Аптека „Бела Фарм“ (ФЗО број 10-2472/1 од 12.2.2019 година), ПЗУ Аптека „Роса-Вита“  од  Битола (ФЗО број 10-9743/1 од 21.6.2019 година), ПЗУ Аптека „Зегин Фарм“  од  Скопје (ФЗО број 10-14847/1 од 2.9.2019 година), Зегин Фарм Ортопедик ДОО Скопје (ФЗО број 10-14850/1 од 2.9.2019 година), ПЗУ Аптека „Моја Аптека“  од  Скопје (ФЗО број 10-14845/1 од 2.9.2019 година), ДПВНТ Медикус Хелп ДООЕЛ Скопје (ФЗО број 10-15296/1 од 12.9.2019 година), по што Управниот одбор едногласно донесе:

1. Одлука за склучување на анекс на договор за издавање на ортопедски и други помагала со ДПВНТ Медикус Хелп ДООЕЛ Скопје  од  Скопје  (број 02-16013/20 од 26.9.2019 година);
2. Одлука за склучување на анекс на договор за издавање на ортопедски и други помагала со ПЗУ Аптека Св. Врачи Кузман и Дамјан од Охрид  (број 02-16013/12 од 26.9.2019 година);
3. Одлука за склучување на договор за издавање на ортопедски и други помагала со ПЗУ Аптека М&M Фарм од  Тетово (број 02-16013/13 од 26.9.2019 година);
4. Одлука за склучување на анекс на договор за издавање на ортопедски и други помагала со ПЗУ Аптека Голд Мун од  Скопје (број 02-16013/14 од 26.9.2019 година);
5. Одлука за склучување на анекс на договор за издавање на ортопедски и други помагала со ПЗУ Аптека Голд Мун од  Скопје (број 02-16013/15 од 26.9.2019 година);
6. Одлука за склучување на анекс на договор за издавање на ортопедски и други помагала со ПЗУ Аптека „Сара Фарм“ од  Скопје (број 02-16013/16 од 26.9.2019 година);
7. Одлука за склучување на анекс на договор за издавање на ортопедски и други помагала со ПЗУ Аптека „Сема–Фарм“ од Гостивар (број 02-16013/17 од 26.9.2019 година);
8. Одлука за склучување на анекс на договор за издавање на ортопедски и други помагала со ПЗУ Аптека „Бела Фарм“ од Неготино (број 02-16013/18 од 26.9.2019 година);
9. Одлука за склучување на анекс на договор за издавање на ортопедски и други помагала со ПЗУ Аптека „Роса-Вита“  од  Битола (број 02-16013/8 од 26.9.2019 година);
10. Одлука за склучување на анекс на договор за издавање на ортопедски и други помагала со ПЗУ Аптека „Зегин Фарм“  од  Скопје (број 02-16013/9 од 26.9.2019 година);
11. Одлука за склучување на анекс на договор за издавање на ортопедски и други помагала со Зегин Фарм Ортопедик ДОО Скопје (број 02-16013/10 од 26.9.2019 година);
12. Одлука за склучување на анекс на договор за издавање на ортопедски и други помагала со ПЗУ Аптека „Моја Аптека“  од  Скопје (број 02-16013/11 од 26.9.2019 година); и
13. Одлука за склучување на анекс на договор за издавање на ортопедски и други помагала со ДПВНТ Медикус Хелп ДООЕЛ Скопје  од Скопје (број 02-16013/19 од 26.9.2019 година).

ТОЧКА 8 - Разно

Во рамките на точката разно, Адем Авзиу извести за актуелната состојба со имплементирањето на Законот за употреба на јазиците во работењето на Фондот. Притоа наведе дека се завршени активностите за поставување на таблите со називите на зградите на подрачните и на централната служба, како и за преведување и изготвување на обрасците за остварување на правата. Додаде дека во новата систематизација на работните места ќе се предвидат и работни места за преведувачи и тоа првично во централната служба и во поголемите подрачни служби. 

Ридван Асани побара мислење дали и одлуките и работните материјали за седниците на Управниот одбор ќе се изготвуваат покрај на македонски и на албански јазик, по што се разви дискусија во која беа изнесени различни мислења од членовите на Управниот одбор и од директорите на Фондот.

На крајот, во однос на ова прашање Управниот одбор го донесе следниот 

Заклучок: За одлуките и работните материјали за седниците на Управниот одбор, како и за други актуелни прашања за примената на законот за употреба на јазиците во Фондот, да се побара мислење од Агенцијата за примена на јазикот што го зборуваат најмалку 20% од граѓаните на Република Северна Македонија.

По донесувањето на заклучокот, дневниот ред беше исцрпен и во 12.30 часот Управниот одбор заврши со работата на Четириесет и шестата седница. 

               Записничар,                               Управен одбор/Bordi drejtues
Христо Трповски                                    Претседател/Kryetar,
                                                                      D-r Ridvan ASANI

